
				এই পাতাটির মুদ্রণ সংশোধন করা প্রয়োজন। 
ব্যবসায়-পরিচালন । 1ጋ”S»
(৩) জীবন বিমা । ব্যবসায়ের প্রথম সময়ে পাওনাদার এবং স্ত্রী পুত্রের জন্য জীবন বীমা করা উচিত। কিছু সম্পত্তি হইলে এবং বাজার হইতে ধারে খরিদ করিতে না হইলে বীমার টাকা বন্ধ করিয় Surrender value নিয়া বীমা নষ্ট করিয়া ফেলা উচিত । আমি ইহাই করিয়াছি । কৰ্ম্মোপজীবিদের জন্য বিশেষতঃ অমিতব্যয়ী লোকদের জন্য জীবন বীমা অত্যাবশ্যকীয়। জল ও আগুন বীমা করিয়া কাজ করাই ভাল, তাহাতে হঠাৎ বিপদের ও দুশ্চিন্তার ভয় থাকে না ।
(৪) জাল ও আগুন বীমা । যাহার ব্যবসায় যত কম আপদে নষ্ট হওয়ার সম্ভাবনা, ততই বীমা বিশেষ আবশ্যক। যাহার নিকটে নিকটে অনেকগুলি গুদাম আছে, একের আগুনে অন্য নষ্ট হইতে পারে, তাহার যত বীমার আবশ্যক, যাহার ভিন্ন স্থলে গুদাম আছে, তাহার পক্ষে বীমা তত আবশ্যক হয় না । যাহার ২৪ খান নৌকা আছে, এক নির্দিষ্ট স্থান হইতে অন্য নির্দিষ্ট স্থানে যাতায়াত করে, তাহার বীমার বেশী আবশ্যক। কিন্তু যাহার বহুতর নৌকা আছে, এবং নানা স্থান চাইতে নানাস্থানে যাতায়াত করে, তাহার বীমার তত আবশ্যক নাই । কিন্তু সে তাহার প্রত্যেক নৌকাকে পৃথকভাবে নিরাপদ করিতে চাহিলে,
নিজের ঘরেই বীমা কোম্পানী খুলিতে হয়। প্রত্যেক ব্যবসায়ীরই নৌকা, গুদাম, এবং দ্রব্যাদি বীমা করা নিরাপদ । r
(গ) কাৰ্য্য প্রণালী।
কাৰ্য্য নিজে করা সহজ, অন্যকে হুকুম দিয়া করান কঠিন, এই জন্যই যে করে তাহার বেতন কম, যে করায় তাহার বেতন বেশী । নিজে সব কাজ করিলে অনেক সময় কাজ ভাল হইতে পারে, কিন্তু বড় ব্যবসায় করিতে হইলে লোকের সাহায্য নিতেই হইবে। ছোট ব্যবসায়ের কাজ নিজে যত বেশী করা যায়, ততই ভাল । বড় ব্যবসায়ের যত কাজ নিজে

